
Ina benedicziun che vegn da Glion
La claustra dominicana da Glion ha

memia blera plazza, per uschè dir

memia blers letgs. Gia dapi in temp

ponderescha il convent perquai tge far

cun l'edifizi marcant sin la spunda sur

la citad. Ed in segund problem: Las

mungias na vegnan betg pli giuvnas e

dovran tgira. Proximamain fan sis dad

ellas midada en Lumnezia, en la chasa

da tgira e d'attempads Da Casa a Vella.

Per quella instituziun è l'arrivada da las

mungias ina benedicziun, perquai che

quellas prendan cun sai gist anc lur

persunal. E persunal da tgira è fitg

tschertgà en il Da Casa. Sis mungias

da Glion che basegnan tgira, fan

proximamain midada en il Da Casa a

Vella. | RTR

